	Модул   номи
	Оралиқ назорати

	Жиноят-процессуал ҳуқуқи
	Мустақил иш

	Баллар миқдори
	Мустақил иш қуйидаги билим ва кўникмаларни баҳолайди:

	20%
	- кўп қўлланиладиган жиноят –процессуал атамалар аниқлаштириш ва муҳокама қилиш;

- жиноят судлов ишларини юритишнинг ҳуқуқий масалаларини чуқур билиш;

- жиноят−процессуал қонунчилик ва қонунни қўллаш амалиётини такомиллаштириш масалаларини таҳлил қилиш ва баҳолаш;

- жиноят процесси иштирокчиларининг процессуал позицияларини жиноят−процессуал ҳужжатлар асосида таҳлил қилиш ва ёзма равишда асослантириш; 
 - мустақил илмий тадқиқот олиб бориш.

	Топшириш муддати
	

	
	

	(индивидуал иш / гуруҳ иши)
	

	индивидуал
	


Ушбу ишни бажариш учун эссе ёзишингиз керак.

МУСТАҚИЛ ИШ УЧУН ВАЗИФА

Казус 2

“Мустанг”  МЧЖ таксопаркининг ҳайдовчиси Д. Қаршиев давлат белгиси “01/ 755 ТТА” бўлган “Nexia” русумли ўз хизмат машинасида 2013 йил 15 март куни Тошкент шаҳри “Ниёзбек” кўчасида кетаётиб тўсатдан фуқаро С. Обидов бошқарувидаги “Матиз” русумли, давлат белгиси “01/ А 755 ВА” бўлган автомашина билан тўқнашиб кетади. Оқибатда фуқаро С.Обидов воқеа жойида вафот этади. ЙҲХ ҳодимларининг берган маълумотлари ва чизмаларига кўра, фуқаро С. Обидов нотўғри йўналиш бўйлаб ҳаракатланганлиги маълум бўлади. Тайинланган суд-тиббий экспертизаси хулосасига кўра, фуқаро С.Обидовнинг алкоголь маҳсулотини истеъмол қилинганлик ҳолати аниқланади.
Иш бўйича олиб борилган дастлабки тергов жараёнида аниқланишича, ҳайдовчи Д.Қаршиев воқеа жойидан яширинишга урингани маълум бўлади. Қолаверса, “Мустанг” МЧЖ таксопарки ишни олиб бораётган терговчидан кўрилган зиённи ундириб беришни ва фуқаровий даъвогар деб эътироф этишни сўрайди. Д.Қаршиевнинг кўрсатувларини ҳодиса содир бўлган жойда текшириш жараёнида унинг ҳимоячиси иштирок этмаганлиги учун айбланувчи ҳимоячидан воз кечиш тўғрисида ёзма тилхат беради.

1) Айбланувчининг ҳимоячидан воз кечиш ҳуқуқини тушунтиринг. Мазкур ҳолатда терговчининг ҳаракати қандай бўлиши лозим деб ҳисоблайсиз.

2) ЙҲХ ходимларининг берган маълумотлари ва чизмалари иш бўйича қандай далил ҳисобланади?

3) Далилларнинг таснифланиши қандай?
4) Айбланувчи Д.Қаршиевнинг ҳаракатларидан келиб чиқиб, унга қандай эҳтиёт чораси қўлланилиши мумкин?

5) “Мустанг” МЧЖ таксопаркининг фуқаровий даъвогар деб эътироф этишини сўраб берган талаби қонунийми? Терговчи мазкур ҳолатда қандай ҳаракатни амалга ошириши лозим?

6) Фуқаровий даъвогар деб эътироф этиш тартибини тушунтиринг.

7) Суд-тиббий экспертизаси ўтказишни ҳуқуқий асословчи қандай норматив-ҳуқуқий ҳужжатлар мавжуд?
8) Кўрсатувларни ҳодиса содир бўлган жойда текшириш жараёнида суриштирувчи, терговчи, прокурор қандай ҳаракатларни амалга ошириши лозим?

Ўз жавобингизни халқаро ҳуқуқий ҳужжатлар, жиноят –процессуал қонунчилик, шунингдек Ўзбекистон Респуликаси Олий суди Пленумининг тегишли қарорлари билан асосланг. 
Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.

Талаба қуйидагиларни намойиш қилиши керак:

- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;

- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;

- йиғилган аргументларни тадрижий ва консруктив тарзда ёзма шаклда баён қилиш маҳорати;

-Жиноят-процессуал қонуни нормаларни тўғри қўллаш маҳорати;

- тегишли манбалардан  (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:

· Word дастури ёрдамида бажарилиши;

· Титул варақига эга бўлиши;
· Ҳар бир бетининг номерланиши; 

· Сўзлар сони: камида 2000 words;

· шрифт: Times New Roman; 12-размер, иккилик интервал;

· саҳифа чегаралари: ҳар томондан 2 см;

· ишда аниқ иқтибос (ссылка, сноска)нинг мавжудлигига алоҳида эътибор;

· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:

· талабанинг ҳуқуқ нуқтаи назаридан муаммоли масалаларни аниқлаш  лаёқати;

· танқидий таҳлил лаёқати ва шахсий асосли фикрнинг мавжудлиги;

· жиноят−процессуал нормаларни тўғри қўллаш лаёқати;

· фикрни ишонарли тарзда ижодий баён қилиш лаёқати;

· манбаларга цитата (текст парчаси) ва ссылка (иқтибос) келтириш лаёқати;

· грамматик хатоларга йўл қўймаслик. 

	ДИҚҚАТ: ПЛАГИАТ АНИҚЛАНГАН ҲОЛЛАРДА ЁКИ ИШНИ ТОПШИРИШ БЕЛГИЛАНГАН МУДДАТДАН КЕЧИКТИРИЛГАНДА МУСТАҚИЛ ИШ БЕКОР ҚИЛИНАДИ.

МУСТАҚИЛ ИШ ГА ҚАДАР ЎҚУВ-УСЛУБИЙ БОШҚАРМАГА ТОПШИРИЛИШИ ШАРТ


ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз га қадар тақдим қилинади. 

